
I. INTRODUSAUN 

 

Komisaun E Parlamentu Nasional mak Komisaun Permanente ne’ebé asegura iha orgânika 

Rejimental Parlamentu Nasional Timor-Leste, ho knar ba akompanhamentu iha âmbitu 

espesialidade nian, ne’ebé ligadu ho asuntu ho matéria sira hanesan:  

(i) Kona ba atividade lejislativa 

(ii) Kona ba kontrolu no fiskalizasaun ba atividade sira Governu nian ne’ebé hatur iha Rejimentu 

Parlamentu Nasional númeru 3 artigu 95.º no númeru 3 artigu 145.º Konstituisaun Repúblika 

Demokrátika Timor-Leste, no alínea c) artigu 35.º no artigo 79.
o
,
 
tamba ne’e, realizasaun ba 

vizita ida ne’e organiza tuir dispozisaun rejimental ne’ebé iha. 

Rejimentu Parlamentu Nasional, fo Kompetênsia ba Komisaun Espesializada Permanente sira, 

hodi hatene tuir asuntu sira kona ba polítiku, administrativu no apresia atu sira Governu nian; 

Visita téknika ne’e bazeia ba Planu Atividade Komisaun Infraestrutura tinan 2020, ne’ebe 

aprovadu husi reuniaun iha loron 29 Outobru 2020 ho Despashu PPN Nº 650, 11/11/2020 hodi 

defini visitas trabalhu ba Munisípiu Liquiçá ho objetivu akompanha no fiskaliza andamentu 

projetu fíziku sira iha terenu relativu ezekusaun orsamentu 2020 nian. 

 

Nune’e, iha loron 19 to’o 20 fulan novembru tinan  2020, Komisaun E hala’o Vizita 

fiskalizasaun ba Munisípiu Liquiçá. Vizita ne’e permite atu hatene no akompanha andamentu 

progresu fízku husi projetu implementadu sira relasiona ho projetu 143 inkluindu Projetu sira 

ne’ebe mak laiha kontratu. 

 

Informasaun jeral Munisípiu Liquiçá jeográfikamente iha luan 355,3 km² ho populasaun nain 

74,454 tuir sensu 2015. Administrativamente, Munisipal Liquica kompostu iha Postu 

Administrativu 3, suku 23 no aldeia 134. 

II. KOMPOZISAUN  

Delegasaun fiskalizasaun ba Munisípiu Liquiça kompostu husi, Deputadu 8, Tékniku 1, 

Jornalista RTPN 1 ho Eskoltu 2, ho kompozisaun hanesan tuir mai: 

Nú. Naran Pozisaun  

1. Deputadu Abel Pires da Silva  Prezidenti 

2. Deputadu Fabiao de Oliveira  Vise-Prezidenti 

3. Deputadu Domingos de Carvalho  Membru 

4. Deputada  Irene Gonzaga Sarmento  Membru 

5. Deputadu Marcos Xavier  Membru 

6. Deputadu Mariano Fatubai Mota  Membru 

7. Deputadu Francisco David Xavier Carlos  Membru 

8. Deputadu Arão Noé de Jesus da costa Amaral  Membru 

 

Iha Deputadu 2 mak la partisipa iha fiskalizasaun refere, mak hanesan: Deputada Maria Anabela 

Sávio (Sekretária) ho Deputadu Adriano do Nascimento (Membru) ho razaun ne’ebe justifikadu. 

Fiskalizasaun refere hetan akompanha husi Tékniku Komisaun E – Joaquim da Silva Xavier. 

 

III. OBJETIVU  

 

Objetivu husi fiskalizasaun, atu observa direta kondisaun jeral relasiona ho prosesu 

dezenvolvimentu infraestrutura bázika ne’ebe implementa hodi responde ba nesesidade ho 

preokupasaun husi komunidade iha área júridiku Munisípiu Liquiçá. Além de ne’e, vizita ida 

ne’e mos atu hare kona ba projeitu 143 ne’ebe sai polémika iha publiku, no mos fiskaliza projetu 

emerjensia foun sira ne’ebe laiha kontratu. 

 

IV. REZULTADU ENKONTRU  

Antes halao vizita ba terenu, Delegasaun Komisaun E halao uluk reuniaun  ho Adjuntu 

Administrador Municípiu Liquiçá, Reinato Serão ho akompanhadu husi diretor lihna sektorial 

sira, hanesan: Diretor Obras Publika, Diretor Ajensia Dezenvolvimento Nasional (ADN), Xefi 

Departamentu Eletrisidade Timor-Leste (EDTL), Reprezentante Diretor Agua ho Saneamentu 

(SAS) no Diretor PDIM.  

Reuniaun lidera husi Vise-Prezidente Komisaun E, Deputadu Fabião de Oliveira. Iha faze 

introdusaun, Vise-Prezidente hato’o objetivu husi vizita ba Munisípiu Liquiça ne’ebe hakarak 

halo fiskalizasaun em relasaun ho obra estadu hotu ne’ebe mak tama iha projeitu 143, inklui 

projeitu sira ne’ebe la tama iha kontratu maibe fizikamente ezisti. Hafoin halo introdusaun, Xefi 

Delegasaun fo biban ba parte Autoridade Munisípiu hodi halo aprezentasaun. 

4.1. Tékniku ADN, Marcos Ximenes de Araújo  

Tékniku ADN, Eng.
o
 Marcos Ximenes de Araújo – Iha sesaun intervensaun aprezenta kona ba 

rekursu ou fundu projetu iha Munisípiu Liquiça. Bazeia ba lista ne’ebe iha, projetu fíziku sira iha 

Munisípiu Liquiçá mai husi fundu rua (2), kompostu husi Fundu Infraestrutura (FI) ho Linha 

Ministerial sira (LM), mak hanesan tuir mai: 

A. Projetu Fundu Infraestrutura; kompostu husi: 

1. Rehabilitasaun sistema be’e-mos iha Aldeia Pademveu ho Aldeia Mau-sunu, Suku Guiço 

Postu Administrativu Maubara; nain ba projetu refere mak Ministériu Obras Publika;   

obra refere kaer husi Kompanhia Oceania Unipesoal Lda; orsamentu ba projeitu refere 

hamutuk $170.965,65  no obra seidauk hetan verifikasaun husi ADN;  

2. Rehabilitasaun ba sistema  be’e-mos iha Suku Dato, Kapital Munisípiu Liquiçá; projeitu 

nain mak Ministériu Obras Públika; orsamentu ba obra refere ho total $170.965,65 

maibe seidauk hetan verifikasaun husi ADN;  

B. Projetu Linha Ministerial 

1. Rehabilitasaun ba uma ADN iha Suku Maumeta, Liquiça Vila; nain ba projeitu mak 

Ministériu Planu i Ordenamentu; obra kaer husi Kompania Aleni Unipesoal Lda; total 

orsamentu $3.118,60; progresu fíziku atinji 27.18% maibe agora dadaun paradu; 

2. Rehabilitasaun be’e-mos iha Suku Mota-Ulun, Postu Administrativu Bazartete; nain ba 

projeitu mak Ministériu Planu i Ordenamentu; total orsamentu ba projetu refere 

$99.484,80 no obra halao husi Kompanhia Tinocya Unipesoal Lda. ho progresu fíziku 

atinje 100%;  

3. Projetu Perfurasaun Be’e-Mos ba Kazerna PNTL iha Munisípiu Liquiça; nain ba projetu 

husi Ministériu Interior; obra halao husi Kompanhia Holuli Unipesoal Lda; valor 

orsamentu ba projeitu refere hamutuk $58.107,88 no progresu fíziku atinji 65% no agora 

lao hela;  

4. Konstrusaun Eskola Filial Hatugara, Postu Administrativu Bazartete; nain ba Projetu mak 

Ministériu Edukasaun; obra refere halao husi Kompania Milcha Naupae Unipesoal Lda. 

Total orsamentu ba projetu refere $ 67.492,69 no progresu fíziku atinji 30 % no agora lao 

hela;  

5. Konstrusaun Armazen Matadouro Tibar, Postu Administrativu Bazartete; obra kaer husi 

Kompanhia Naesalobo Unipesoal Lda; nain ba projetu mak Ministériu Agrikultura no 

Peskas (MAP); orsamentu ba projetu ho total $67.000.00 no progresu fisiku atinji 55%  i 

agora lao hela;  

6. Projetu hamos tanki estasaun tratamentu agua iha Suku Tibar, Postu Administrativu 

Bazartete; nain ba projetu Diresaun Jeral Agua no Saneamentu; projeitu refere kaer husi 

Kompanhia Culoko Unipesoal Lda. Total orsamentu ba projeitu refere $23.179,27 no 

progresu fíziku  atinze 56 % no agora lao hela. 

7. Konstrusaun Moralha Foun Matodouro Tibar; nain ba projeito mak MAP; obra 

implementa husi Kompanhia Manoko Unipesoal Lda; orsamentu ba projetu refere 

hamutuk $23.179,27 no progresu fíziku atinje 100% no falta retensaun 10%; 

8. Konstrusaun Foun Sala Izolamentu Covid-19 iha Suku Maumeta, Postu Administrativu 

Liquiça-Vila; nain ba projetu mak Ministériu Saúde; obra halao husi Kompania Senizu 

Unipesoal Lda; orsamentu ba obra refere ho montante $243.368,08 no progresu fíziku 

atinze 8%;  

9. Konstrusaun ba Gabion Proteje Mota Maumeta iha Liquiçá-Vila; nain ba projetu mak 

Ministériu Planeamentu no Ordenamentu (MPO); obra kaer husi Kompania HL Fica 

Unipesoal Lda; valor orsamentu ho total $311,975.10 no progresu fíziku atinji 98%; 

10. Manutensaun Estrada Tibar ba Liquica ho Maubara ba Carimbala; nain ba projetu mak 

Ministériu Planeamentu no Ordenamentu (MPO); obra kaer husi Kompania Naroman 

Mosu Dadaun Unipesoal Lda. total orsamentu ba obra refere $153.851.88 no progresu 

fíziku atinje 60%; 

11. Rehabilitasaun Estrada – Projetu Emerjênsia área Tibalau ho Karimbala; nain ba projetu 

mak Ministériu Obras Publika; projeitu refere ezekuta husi kompania Montana Diak 

Unipesoal Lda; total orsamentu ba obra refere $1,901,334.64 no progresu fiziku atinji 

75%.  

 

Iha tempu hanesan, Tekniku ADN mos aprezenta projetu sira ne’ebe mak nia fíziku eziste maibe 

laiha kontratu no agora seidauk halo pagamentu, hamutuk iha projeitu rua (2), mak hanesan: 

1. Projeitu Emerjensia Muru Protesaun ba mota iha Tibar – Postu Administrativu Bazartete; 

projetu kaer husi Kompanhia Zonize Unipesoal Lda no progresu fisiku atinji 100%. Tuir 

obsrvasaun, obra refere benefisia duni komunidade maibe to’o agora Governu sedauk halo 

kontratu; 

2. Konstrusaun Gabion hosi Mota Loes ba to’o Faularan iha Postu Administrativu Maubara; 

obra kaer husi Kompania WTJ Unipesoal Lda no progresu fíziku atinje 100%. Tuir 

observasaun, to’o agora Governu seidauk halo kontratu hodi halo pagamentu maske projetu 

refere proteje duni komunidade husi dezastre mota, liu-liu salva uma ho kintal. 

 

4.2. Aprezentasaun Diretor Obras Públika  

Rehabilitasaun no manutensaun estrada rural liga ba Projetu R4D iha Munisípiu Liquiça husi 

tinan 2019 to’o 2020 hamutuk iha pakote 6, mak hanesan: 

1. Pakoti I: manutensaun rutina estrada rural husi Maumeta – Metagou distansia kilomentru 7 

no kontinua kilometru 3 husi Metagou ba Bazartete ho totalidade kilometru 10; projeitu 

refere implementa husi kompanhia Banirlema Unipesoal Lda; montante orsamentu hamutuk  

$565.452.33;  

2. Pakote II: manutensaun rutina estrada rural husi Metagou – Aibeno ho distansia kilometru 

7.6 no montante orsamentu $43,982.42.  

Gunamba – Lukulai, kilometru 2, manutensuan periodika estrada rural ho montante 

orsamentu $22,193.86 

Taltabi – Kutulau, kilometru 1.7, manutensaun estrada rural ho montante orsamentu $ 

5,292.2. Total Montante ba  ba Pakote II iha $71,468.49; projeitu refere halao husi 

Kompanhia Goubara Unipesoal Lda. 

3. Pakote III: manutensaun rutina estrada rural husi Suku Dato ba Loidahar ho distansia 

kilometru 12,3; total orsamentu $33.128.75; 

Manutensaun rutina estrada rural husi Asumanu – Leorema ho distansia kilometru 4.3; valor 

orsamentu $21,883.30. Total orsamentu ba Pakote III iha $55,012.05; projeitu refere kaer 

husi Kompania Nheu Unipesoal Lda.  

4. Pakote IV: manutensaun rutina estrada rural husi Libaloa – Fahilebo, ho distansia kilometru 

7;  orsamentu ba projetu refere ho montante $25,510.18; 

Manutensaun rutina estrada rural husi Fahilebo ba Bucumera, ho distanisia kilometru 6.5 no 

total orsamentu $33,379.09; 

Manutensaun rutina ba estrada rural husi Fahilebo – Fatumasi, ho distanisia kilometru 2.3 no 

montante orsamentu $14.381.25; Total orsamentu ba Pakote IV nian hamutuk $73,270.52; 

projetu halao husi  Kompania Lep Laco Dato Unipesoal Lda;  

5. Pakote V: Manutensaun rutina estrada rural husi Berlakulidu – Laberlaka, ho distansia 

kilometru 5.4 no valor orsamentu hamutuk $13,689.45; 

Manutensaun rutina estrada husi Suku Vaviquina ba Maubara Lisa ho distansia  kilometru 

12.5 no total orsamentu $33,186.11;  

Manutensaun rutina estrada husi Nunuleta ba Darulema ho distansia kilometru 1.6 no total 

orsamentu $3,877.03; Total orsamentu ba Pakote V nian $50,702.59; projetu ka’er husi 

kompania Luliana Unipessoal Lda;  

6. Pakote VI: Manutensaun estrada husi Bebadiri ba Lebokalako ho distansia kilometru 5 ho 

valor orsamentu $452,362.93, obra refere kaer husi Kompania 15 Realty Unipesoal Lda;  

 

4.3. Aprezentasaun Diretor PDIM  

Projetu PDIM iha Munisípiu Liquiça kompostu iha tolu (3), hanesan tuir mai: 

1. Konstrusaun projetu edifísiu Postu Administrativu Liquiça-Vila ne’ebe lokaliza iha Suku 

Dato; projetu refere kaer husi Kompanhia Metalika Unipesoal Lda; total orsamentu ba 

projetu refere $159.807,73 no progresu fizíku atinje 65% no agora lao hela; 

2. Konstrusaun ba edifísiu eskola Tékniku Vokasional  Munisípiu Liquiça ne’ebe lokaliza iha 

Maumeta; projetu refere implementa husi Kompanhia Vida Diak Unipesoal Lda; orsamentu 

ba obra refere hamutuk $162.714,83 no progresu fíziku atinji 85 % no agora lao hela  

3. Konstrusaun eskola Tékniku Vokasional iha Suku Lisadila, Postu Administrativu Maubara; 

obra implementa husi Kompania Aleni Unipesoal Lda; orsamentu ba projeitu refere ho 

montante $171.850,71 no progresu fíziku 50% no agora lao hela.  

 

4.4. Aprezentasaun Diretor EDTL  

Munisípiu Liquiça iha konsumidor EDTL hamutuk 8,400, ho klasifikasaun hanesan tuir mai;   

Nú. Total Konsumidor Kontador Prepago Kontador Konvensional Total 

1. 8,400  4,060 4,340 8,400 

 

Husi númeru kontador prepago ne’ebe iha, iha kontador 520 mak eradu ona persiza troka.  

Aldeia 31 ne’ebe  asesu ba ahi eletricidade mak hanesan: 

1. Postu Administraativo Bazartete  

 Suku Fahilebo; kompostu iha aldeia tolu (3) mak ladauk asesu eletrisidade, mak hanesan: 

Aldeia Fatunesso, Aldeia Tuhilo Leten ho Aldeia Tuhilo kraik;  

 Suku Meta-Gou; iha aldea ida (1) mak ladauk asesu eletrisidade, mak hanesna Aledia 

Metiluli;  

 Suku Mota-Ulun; iha aldea ida (1) mak ladaul asesu eletrisidade, mak hanesan Aldeia 

Klaso.  

2. Postu Administrativu Liquiça-Vila  

 Suku Dato; iha aledea ida (1) mak seidauk asesu eletrisidade, mak hanesan Adeia 

Kirilelo; 

 Suku Lukulai; iha aldeã ida (1) mak seidauk asesu eletrisidade, mak hanesan Adeia 

Hunehei;  

 Suku Asumanu; iha aldeã hat (4) mak ladauk asesu eletrisidade, kompostu husi: Adeia 

Kaikasiku, Adeia Hatumatilu, Adeia Siskoelema no Adeia Kirilelo; 

 Suku Hatu-Quesse; iha aldeã lima (5) mak ladauk asesu eletrisidade, mak hanesan: Adeia 

Caidido, Adeia Hatuquessilete, Adeia Hatarlema, Adeia Lebusalara no Adeia 

Nunubrihati; 

 Suku Leotela; iha aldeia lima (5) mak ladauk asesu eletrisidade, mak hanesan:  Adeia 

Kaemegoluli, Adeia Hatumasi, Adeia Lepa, Adeia Manati no Adeia Tolema.  

 

3. Postu Administrativu Maubara  

 Suku Vatuvou; iha aldeã ha’at (4) mak seidauk asesu eletrisidade, mak hanesan: Adeia 

Mau-Ubu, Adeia Lisa-Iku, Adeia Lebukailiti ho Adeia Gariana;  

 Suku Guguleur; iha aldeia lima (5) mak ladauk asesu eletrisidade, mak hanesan: Adeia 

Lisalara, Adeia Raenaba, Adeia Palistla Kaipelulara no Adeia Erito;  

 Suku Vatuboro; iha aldeã ida (1) mak ladauk asesu eletrisidade, mak hanesan: Adeia 

Bauvu. 

 

V. VIZITA TERENU 

Hafoin reuniaun ho Autoridade Munispal, tuir mai iha parte lokraik Delegasaun kontinua halo 

fiskalizasaun ba iha terenu, ho rezultadu mak hanesan tuir mai: 

5.1. Vizita Projeitu Konstrusaun Edifisiu Eskola Tekniku Vokasional Maumeta, Postu 

Administrativu Liquiça-Vila;  

 

Tuir obrservasaun Komisaun, projetu refere tama kategória projetu PDIM tinan 2019 nian; 

progresu fíziku atinji ona 85%; orsametu ba obra refere ho total $162.714,83 no implementa 

husi Kompania Vida Diak Unipesoal Lda;  

 

 

 

 

 

 

  

 

Delegasaun Komisun E halo fiskalizasaun ba Konstrusaun Eskola Tékniku Vokasional Maumeta, PA 

Liquiça-Vila, Munisípiu Liquiça, 19 Novembru 2020. (Dok.KI 2020)  

5.2. Vizita Konstrusaun Estrada Ligasaun Aipelu ba Posto Administrativo Bazartete   

Orsamentu ba obra refere mai husi Fundu Empréstimu. Obra ne’e implementa husi NGO 

ERA no supervizaun husi Konsultan JV KCI, KECC. Tuir observasaun komisaun nota 

katak, estrada refere nia luan tuir lolos metru tolu (3M), maibe iha kurva sira mak 

kompania tau alkatraun ho nia luan 2,70
cm 

deit. Más valeta ba be’e foer nian Kompania la 

soe ba iha mota maibe soe fali ba iha kintal komunidade nian. 

  

 

 

 

 

 

 

 

 

5.3. Fiskalizasaun ba Portu Tibar  

Portu Tibar lokaliza iha Suku Tibar, Postu Administratiu Bazartete. Objetivu husi fiskalizasaun 

ba kampaun Portu Tibar, atu hatene kona ba progresu konstrusaun portu. Tuir esplikasaun husi 

Konsultan sira katak, to’o adata (19 novembru 2020) konstrusaun Portu Tibar atinji 39%, karik 

laiha impedimentu ruma maka obra refere bele termina tuir tempu ne’ebe iha.  

 

5.4. Fiskalizasaun Projeitu Emerjensia Muru Protesaun ba Mota Tibar 

Projetu impementa husi Kompania Zonize Unipesoal Lda. Progresu fiziku ba obra refere atinji 

ona 100%. Tuir observasaun, obra refere benefisia duni ba komunidade tamba proteje ona 

komunidade husi dezastre mota, liu-liu iha tempu udan, maibe to’o agora seidauk halo kontratu 

ho Governu. 

 

 

 

Delegasaun Komisaun E halo Fiskalizasaun ba Estrada ligasaun Mota-Ulun ba Posto Administrativo Bazartete, Munisípiu 

Liquiça, 19 Novembru 2020. (Dok.KI 2020)  

VI. KONKLUSAUN  

Bazeia ba rezultadu vizita fiskalizasaun hanesan deskreve iha leten, maka Komisaun bele 

hatoo’o konkluzaun hanesan tuir mai: 

1. Projetu emerjensia iha Munisípiu Liquiça responde duni ba preskupasaun komunidade sira 

nian;   

2. Projeto imprestímu ne’ebe mak implementa iha Munisípiu Liquiça laiha konhesimentu husi 

Obras Publika Munisipal ho ADN;  

3. Komsumidor EDTL maioria mak sei uja sistema kontador Konvensional no kontador 

prepago ne’ebe monta barak mak eradu ona .  

4. Be’e-mos esensial tebes ba moris no ba dezenvolvimentu meiu ambiente nomos kontribui ba 

valor ekonómiku, maibe atualmente eziste suku balun mak seidauk hetan asesu ba be’e-mos 

nomos mínimu kapasidade hodi halo jestaun ba be’e-mos; 

5. Aldeã 31 mak sedauk asesu ba  eletisidade maske Munsipiu Liquiça besik hela Kapital Díli.  

 

VII. REKOMENDASAUN  

Haktuir ba konkluzaun iha leten, maka Komisaun hakarak aprezenta rekomendasaun sira 

hanesan tuir mai: 

1. Rekomenda ba Ministériu Obras Publika atu solusiona ba projeitu emerjênsia sira ne’ebe 

mak halo ona, tamba projeitu sira ne’e atinje ona 100% no komunidade utiliza ona maibe 

sedauk iha kontratu;  

2. Rekomenda ba Autoridade Eletrisidade Timor-Leste, Empreza Publika (EDTL,EP) atu  

aumenta kontador prepago iha Munisípiu Liquiça ho nune bele aumenta reseitas ba estadu;  

3. Ba Autoridade Nasional Água i Sanemanetu, Instituto Públiku (ANAS,IP), husu atu asegura 

nafatin ezistênsia no disponibilidade distribuisaun be’e-mos, kriasaun grupu jestaun sira 

ne’ebe la prejudika direitu intervensaun estadu fora husi área urbana sira;  

4. Rekomenda ba ANAS-IP atu melhora ezersísiu kona ba promove aplikasaun polítika 

tarifária ba servisu prestadu abastesimentu sira kona ba be’e-mos hanesan kustu 

finansiamentu no manutensaun; 

5. Nesesáriu ba Ministériu Obras Públika ho ministériu relevante sira atu elabora informasaun 

detalhadu kona ba projetu implementadu hotu iha Munisípiu Liquiça inklui kria 

mapeamentu kona ba projetu sira iha munisípiu laran; 

6. Melhora koordenasaun ho komunikasaun entre ADN ho kompanhia sira iha âmbitu 

implementasaun projetu, nune’e mos kontinua asegura kualidade akompanhamentu tékniku 

ho profisional iha prosesu implementasaun projetu sira. 

  

VIII. APROVASAUN. 

Relatóriu fiskalizasaun Komisaun iha Munisípiu Liquica edisaun 19 – 20 Novembru 2020 

ida ne’e hetan ona aprovasaun Komisaun, liu husi Reuniaun Ordinaria iha loron Kuarta, 

20 Janeiru 2021, tuku 10:00 Óras Timor Leste. Prosesu aprovasaun hetan partisipasaun 

husi membru Komisaun nain ne’en (6), ho rezultadu aprovasaun: Afavor: VOTU NE’EN – 

Kontra: ZERO –Abstensaun: ZERO. 

 

DÍli, Parlamentu Nasional, 20 Janeiru 2021 

 

           Prezidente Komisaun,            Sekretária/Relatora, 

 

Deputadu Abel Pires da Silva, PhD            Deputada Maria Ana Bela Savio  

 

 

 

 

 


